
DOORNBULT VOERKRALE | POLOKWANE, LIMPOPO

SENIOR WERKSWINKEL- EN INSTANDHOUDINGSBESTUURDER
Bestuur die tegniese werk wat ons boerdery aan die gang hou.

By ’n voerkraal moet voer elke dag gemeng en hanteer word. Op die lande moet
toerusting gereed wees wanneer die produksieprogram dit vereis. Krale, spilpunte en
elektriese stelsels moet betroubaar funksioneer.

Ons soek 'n ervare, praktiese tegniese bestuurder wat hierdie behoeftes verstaan en
die werkswinkel- en instandhoudingspan met duidelike prioriteite kan lei.

Die omvang van jou verantwoordelikheid:

o Voertuie, vragmotors, trekkers, laaigrawe, voermengers en landbou-
implemente.

e Kraalonderhoud, hekke, hanteringsgeriewe en algemene plaasinfrastruktuur.

e Spilpunte, pompe en gepaardgaande toerusting.

o Elektriese foutopsporing en instandhouding binne jou bevoegdheid, met
koordinering van spesialiswerk waar nodig.

e Diensprogramme, voorkomende instandhouding en die afhandeling van
herstelwerk.

e Personeel, werkkaarte, onderdele, gereedskap, kostebeheer en eksterne
diensverskaffers.

Ons soek iemand wat die oorsaak van ’n probleem kan vasstel, die herstel kan
beplan en seker maak die werk is behoorlik afgehandel. Jy moet self tegnies
betrokke kan wees, terwyl jy ook jou span se werk organiseer en opvolg.

Bewese tegniese ondervinding en ervaring met werkswinkel- of
instandhoudingsbestuur is noodsaaklik. 'n Toepaslike ambagskwalifikasie sal sterk in
jou guns tel. Beskryf jou ervaring met dieselwerktuigkunde, hidroulika, sweiswerk,
spilpunte en elektriese stelsels in jou aansoek.

Jy sal deel vorm van ’n bestuurspan wat beter beplanning, sterker samewerking en die
ontwikkeling van personeel wil bevorder. Ons soek iemand wat kennis deel en die
tegniese vermoé van die span help uitbou.

Aansoeke van regoor Suid-Afrika is welkom. Die pos is by Polokwane gebaseer.

Stuur jou CV, relevante kwalifikasies en twee kontakbare verwysings aan
doornbult@gmail.com. Dui jou beskikbaarheid en verwagte vergoeding aan.

